
UNIT 7
ASAS KEBUDAYAAN KEBANGSAAN
HASIL PEMBELAJARAN
Pada  akhir unit ini anda dapat:
1.
Memperlihatkan  unsur-unsur  budaya  pelbagai  bangsa  dan  kaum  yang  membentuk
kebudayaan kebangsaan.
2.
Mengenal pasti pengaruh asing dalam pembentukan kebudayaan kebangsaan
3.
Memahami peraturan dan adat resam pelbagai kaum yang terdapat di Malaysia
PENGENALAN
nit  ini  kita  akan  membincangkan  asas-asas  kebudayaan  yang  membentuk  bangsa Malaysia. Budaya memperkenalkan sifat sesuatu bangsa. Jika diperhatikan daripada kata- kata tersebut, dapat dibuat pengertian bahawa cara ataupun corak hidup sesuatu bangsa

dalam sesebuah  Negara dipandang oleh bangsa lain melalui kebudayaan Negara bagi sesuatu bangsa tersebut.  Dalam kontek Negara kita Malaysia ini yang terdiri dari berbilang bangsa dan kaum serta  suku  yang mana  tiga  kaum tersebar,  iaitu  kaum Melayu,  Cina  dan  India  yang mempunyai latar belakang perkauman yang amat berbeza sekali.
Oleh itu untuk menyatakan budaya Melayu, iaitu budaya peribumi sebagai kebudayaan kebangsaan adalah tidak tepat sekali kerana ini bermakna kita melupakan budaya dua kaum lagi yang mempunyai pengaruh yang kuat dalam  kehidupan  kedua  bangsa  itu.
Justeru  itu,  bertitik  tolak  dari  sinilah  perlunya  kepada pembentukan satu kebudayaan yang merangkumi kesemua budaya yang terdapat dalam negara ini yang membentuk kebudayaan kebangsaan.
PEMBENTUKAN KEBUDAYAAN
ulisan para golongan oreintalis dan para pengikut mereka tidak dapat menentukan kriteria yang dapat membezakan yang manakah unsur-unsur marginal (serpihan) dan yang unsur- unsur yang  menjadi  teras pembentukan kebudayaan. 
Penerlitian  terhadap unsur-unsur

asas  yang  membina  kebudayaan  Melayu  itu  dengan  sendirinya  akan  menjelaskan  bahawa pengalaman  yang  dilalui  dan  pembentukan  kebudayaan  Melayu  adalah  berbeza  daripada kebudayaan-kebudayaan lain, walaupun yang berada berhampiran dengannya.
Oleh  itu, bukan di  Jawa, Kemboja  atau di  mana-mana yang arus dilihat untuk perkembangan
kebudayaan Melayu awal.  Kita boleh menerima tanpa soal tentang adanya penganutan agama
Hindu-Buddha  di  kalangan  masyarakat  Bali  dan  Jawa  Tengah  kerana  hakikatnya  terpancar
sehingga ke hari ini daripada segi bahasa mereka yang sarat dengan istilah Sanskrit dan adanya
pengaruh tulisan Palava, anutan kepercayaan dan kesenian mereka yang berasaskan  Bramanik
dan Slametan dan adanya kepercayaan dan kesenian candi-candi di merata tempat yang masih
mengkagumkan mereka. Tetapi gambaran di Bali dan Jawa Tengah itu tidak sesuai dikenakan ke

atas kebudayaan Melayu di utara Semenanjung kerana bahasa, kesusasteraan,  anutan agama, pandangan  dunia,  pemikiran  dan  intelektual  yang  menjadikan  unsur-unsur  membangunkan kebudayaannya adalah jelas berteraskan unsur-unsur Islam.

Cuba anda bincangkan unsur-unsur hinddu-buddha yang terdapat dalam kebudayaan Melayu?.
Pola pelbagai kebudayaan di rantau ini menjadi petunjuk bahawa tidak pernah wujud suatu pengaruh yang dominan dan dapat meninggalkan satu bentuk kebudayaan yang seragam. Pada tahun 1541 Rui de Brito (Portugis) mencatatkan masyarakat Brunei masih lagi tidak mempunyai anutan agama. Tahun 1607 –  1647 di Makkasar terdapat perubahan kepercayaan dari animistik kepada agama Islam.
Pertukaran agama di kalangan masyarakat Melayu berdasarkan (Frame of reference) yang
menitikberatkan  bukti-bukti  pergolakan  politik,  ekonomi  dan kesenian,  iaitu  pertama  ia  tidak
menentukan kriteria untuk menilai apakah unsur-unsur Hindu-Buddha   yang dikatakan berkait
dengan kebudayaan Melayu itu.   Seperti mana telah diperlihatkan bahawa sumber-sumber yang
mereka  itu  bukanlah  unsur-unsur  penting  yang  membangunkan  kebudayaan  Melayu.
Ia
sebenarnya  lebih  berupa unsur-unsur yang marginal, serpihan  dan bukan penentu.  Kedua,
saranan   tersebut  mengabaikan   hakikat   bahawa  bahasa,   kesusasteraan,   anutan  agama,
pandangan  dunia  (world  view), pemikiran  dan  intelektual  yang menjadi  paksi  utama  untuk
mencorak jati diri kebudayaan di Malaysia dengan sifat-sifat kemelayuan itu mempunyai ciri-ciri
yang tersendiri.
Ketidakmantapan  unsur-unsur Hinddu-Buddha  dalam  kebudayaan Melayu  itu  sebenarnya
boleh dilihat dari sudut perkembangan sejarah rantau ini di sekitar abad ke-12 hingga abad ke-
17.
Selewat-lewat  pada  abadke-12  masyarakat  dunia  telah  menyaksikan  sudah  wujud
kebudayaan Melayu berteraskan agama Islam berpusat di kawasan Selat Melaka sebagai suatu
entiti tersendiri yang mencorak peta kebudayaan rantau ini.
Kita sememangnya boleh beranggapan  pada masa sebelumnya atau pada masa tersebut
laut  dan  pantai  di  kawasan  Selat  Melaka  pernah  dan  terus  menjadi  laluan  dan  member
kemudahan  kepada   para   perdagang   purba  dan  sami-sami   Buddha  yang  mengembara
(diistilahkan sebagai jalan suci) antara negeri China dengan India.  Bagaimanapun adalah amat
sukar untuk kita  menerima  kenyataan bahawa penyebaran Hindu  dan Buddha meninggalkan
pengaruh yang mendalam terhadap seluruh kawasan di rantau ini dan seluruh rantau ini dapat
digambarkan seolah-olah sekeping jigsaw puzzle kebudayaan Buddha yang melengkapkan ruang
kosong antara India dengan China itu.   Seperti yang diketahui, rantau ini mempunyai pelbagai
kebudayaan yang masing-masing mempunyai pola dan teras yang tersendiri.   Kepelbagaian ini
menjadi petunjuk tentang tidak pernah wujud suatu pengaruh dominan yang dapat meninggalkan
kesan memancarkan hanya satu bentuk kebudayaan yang seragam  pada sesuatu  masa  bila
sekalipun.
Melihat  akan kedudukan yang teguh dan sebatinya  Islam  dalam  bahasa,  kesusasteraan,
anutan  agama,  pandangan   dunia,   pemikiran   dan  intelektual   yang  menjadi   unsure-unsur
membangunkan kebudayaan Melayu itu maka munasabahlah bahawa hanya Islamlah pengaruh
luar yang meninggalkan kesan yang mendalam terhadap kebudayaan Melayu sejak dari peringkat
awal pertumbuhannya lagi.. Tidak dapat dinafikan bahawa perkembangan kebudayaan Melayu itu
boleh  digambarkan  akibat  hasil  dorongan daripada  pertembungan dengan pengaruh luar  dan

faktor  dalaman.
Daripada  banyak segi  memang  ada  asasnya  untuk menerima  kenyataan pertembungan  itu  telah  merubah  petempatan  kecil  menjadi  Negara  kota, dari  Negara  kota bertukar menjadi negeri, dan dari negeri berkembang menjadi empayar yang sangat berkait rapat dengan  kemakmuran ekonomi  dan  perkembangan  bahasa  dan  intelektual.
Kita  juga  boleh beranggapan  penagutan Islam  itu  adalah  sesuatu  yang perlu  untuk menjadi  symbol  kekuatan politik atau sekurang-kurangnya untuk membantu mengukuhkan status quo golongan pemerintah yang akhirnya merubah seluruh sistem termasuk agama dalam kebudayaan Melayu.

Bagaimanapun, adakah cukup untuk berhujah bahawa oleh sebab  kepentingan politik   pemerintah,   ekonomi   dan  pendakwahan   maka  setiap   pertembungan pengaruh luar mendorong masyarakat tempatan menukar agama, daripada Hindu- Buddha kepada Islam?  Soalnya atas kepentingan politik, kenapakah pemerintah Melayu  menukar  agama  sedangkan  langkah  untuk mendapatkan  kekudusan dewaraja  itu  boleh  diperolehi daripada anutan agama Hindu-Buddha? Jadi apa perlunya mereka menukar agama? Demikian juga dalam memperkatakan tentang pertembungan  dengan  pengaruh  luar  itu  sendiri.
Adakah  benar  setiap  kali betembung  dengan  pengaruh  luar  telah  menyebabkan  masyarakat  tempatan menukar agama?
Daripada sudut mana sekalipun, perbicaraan tentang asas kebudayaan Melayu harus bertitik tolak dengan melihat kepada kewujudan masyarakat peribumi di sekitar Selat Melaka.  Selain itu, pada zaman mana sekalipun, misalnya sejak nama Melayu muncul dalam catatan sejarah yang dipercayai sebagai catatan I-Tsing pada abad ke-7 masihi tidak ada satu pun sumber yang dapat dijadikan bukti untuk menunjukkan masayarakat ini pernah menganut agama Hindu, Buddha dan
lain-lain, melainkan keprcayaan purba animisme dan Islam.  Dalam catatan I-Tsing memang ada menyebut nama Melayu dan sehingga kini itulah satu-satunya sumber terawal yang berkaitan dengan masyarakat rantau ini sebelum pengislaman mereka.
Kenyataan ini dapat menunjukkan kewujudan unsur-unsur luar dalam kebudayaan Melayu muncul  setelah  asas-asas  kebudayaannya  telah  pun dibina  oleh  peradaban  dan agama  Islam. Antara  kebudayaan-kebudayaan  luar  yang bertembung secara  serta  merta dengan  kebudayaan Melayu adalah Jawa, iaitu di sekitar abad ke-14.  Pertembungan itu boleh berlaku setelah kawasan Selat Melaka menjadi lebuh raya perdagangan dan muncul entrepot hasil pengaruh para perdagang Isalm yang menguasai perdagangan maritim hampir seluruh dunia.  Keduanya, Siam, iaitu selepas abad ke-13 kerana orang-orang Siam sendiri hanya muncul di rantau ini pada abad ke 12 masii dan mereka mengambil  pengaruh Buddha  dari  Sri  Langka pada abad ke 13. Ketiga,  pengaruh barat selepas abad ke-16.

ADAT DALAM MASYARAKAT MALAYSIA
•
Adat  secara   umumnya  didefinisikan   sebagai   suatu   aturan  dan  cara   hidup.   Ianya mencerminkan  segala perbuatan yang adakalanya  dilakukan  setiap  hari  ataupun musim sama ada berpandukan bulan atau tahun. Itu ialah perkara yang selalu difahami khalayak berkenaan dengan adat. Suatu perkataan  yang sinonim dengan adat ialah budaya. Walaupun dari aspek bunyinya ia berbeza, tetapi dari segi pengertiannya, ia adalah konsep yang saling bergantung dan sama.
Adat seperti yang didefinisikan tadi ialah cara hidup, iaitu tingkah laku, kepercayaan dan sebagainya. Adat bersifat maya,  iaitu tidak dapat dilihat. Ia timbul daripada suatu pemikiran  berkenaan  cara  hidup  dan  tidak  dizahirkan. Apabila
ianya
dizahirkan
dan 
dapat 
dilihat perlaksanaanya,  misalnya  kita  melihat  adat  bercukur, adat bersanding dan sebagainya, itu sudah menjadi suatu budaya. Maknanya, budaya ialah suatu bentuk perlakuan yang mencerminkan adat sesuatu masyarakat itu.
•
Justeru dalam membicarakan kepentingan adat dalam membentuk budaya Malaysia pada hari ini, kita akan membicarakan tentang kepentingan budaya asal yang diubah untuk dijadikan budaya bersama  rakyat Malaysia  bagi  mewujudkan  identiti  dan peribadi  rakyat majmuk  yang bersifat  seragam.  Masyarakat  Malaysia  ialah  suatu  masyarakat  yang  bersifat  majmuk  dan pelbagai.  Ia  juga  disebut  sebagai  masyarakat  Jawi,  iaitu  masyarakat  yang  bercampur dari pelbagai latar belakang. Kerana masyarakat Malaysia itu masyarakat Jawi, iaitu yang pelbagai latar belakangnya, maka setiap bangsa atau ras didalam sistem sosial Malaysia pastinya berbeza satu sama lain dari segi latar belakangnya. Tidak terkecuali berbeza dari segi adat dan budaya.
•
Adat bagi setiap kaum di Malaysia pastinya dilihat dari sistem nilai yang berbeza. Martabat adat itu sendiri berbeza kedudukanya bagi masyarakat Malaysia pada hari ini. Bagi masyarakat Minangkabau  sebagai  contoh, adat dianggap  sebagai  sebuah  tradisi  lisan  yang tinggi  sekali martabatnya dalam kehidupan mereka. Adat dalam konteks Minangkabau bukan sekadar cara bersanding, cara menyantap hidangan makanan, cara pertabalan Luak dan sebagainya, tetapi adat ialah suatu peraturan hidup yang perlu dipegang kuat oleh generasi mereka sehingga ke hari ini. Justeru tidak hairanlah jika didalam masyarakat mereka wujud istilah-istilah seperti “undang- undang adat”, “mahkamah adat”, “ketua adat” dan sebagainya. Begitu juga dengan lain-lain kaum di Malaysia, aspek adat masih lagi dianggap sebagai suatu pengungkap identiti bangsa dan terus dipertahankan  walaupun  ia  sudah  banyak berubah jika  dibandingkan  dengan  perlaksanaanya suatu ketika dahulu.
•
Bercakap berkenaan adat didalam masyarakat Melayu, ramai sarjana mengatakan bahawa adat Melayu merupakan adat jawi, iaitu adat yang bercampur. Ini sesuai dengan pemahaman kita berkenaan proses pembentukan Melayu itu sendiri yang merupakan cantuman ras-ras kecil yang beragama  Islam,  maka  wujudlah  apa  yang dipanggil  Melayu  itu.  Ini  menunjukkan  pelbagai percampuran dalam  pembinaan  adat Melayu.  Dalam  soal  pembinaan  adat Melayu,  kita  dapat melihat tiga  bentuk pengaruh  yang besar dalam  proses pembinaan  adat Melayu.  Pertamanya ialah adat yang dipengaruhi adat Hindu dan Buddha, yang kedua ialah adat yang dipengaruhi zaman Hindu/Buddha dan Islam, yang ketiga ialah adat yang berteraskan Islam.

•
Adat Melayu  yang awal dipengaruhi oleh unsur-unsur Hindu dan Buddha yang diperolehi melalui kitab-kitab lama seperti Rayamana dan Mahabrata. Ketika adat ini diamalkan, Islam masih belum sampai ke Nusantara. Ada diantara adat-adat dalam period Hindu dan Buddha ini masih diamalkan  sehingga  ke  hari  ini.  Pastinya  kita  pernah  melihat  upacara  persandingan  didalam majlis-majlis perkahwinan masyarakat Melayu. Ini merupakan salah satu contoh adat-adat Hindu yang ditiru oleh masyarakat Melayu dahulu.
•
Pemujaan  Raja  secara  melebih-lebih  dalam  masyarakat Melayu  suatu ketika  dahulu  juga merupakan cerminan  kepada pengaruh Hindu Dan Buddha dalam  masyarakat Melayu  bahkan perkataan “Raja” itu sendiri pun sudah memperlihatkan pengaruh Hindu yang tebal. Begitu juga dari aspek pertabalan  dan adat istiadat  Istana  Melayu, terlihat lagi kekuatan unsur Hindu  dan Buddha dalam mencorakkan adat Melayu itu.
•
Period atau peringkat yang kedua ialah pengaruh unsur campuran Hindu/Buddha dan Islam. Pada  zaman  ini  Islam  sudah  datang  ke  Nusantara  dan  majoriti  orang  Melayu  pun  sudah beragama  Islam.  Namun pengaruh  adat  lama  yang  berteraskan  Hindu  dan  Buddha masih diamalkan.  Justeru  zaman ini  digelar  zaman campuran adat Hindu/Buddha  dan Islam  dalam masyarakat Melayu. Pada zaman ini, walaupun masyarakat Melayu sudah Islam, namun mereka mengamalkan   adat-adat   yang   dianggap   menyimpang   dari   ajaran   Islam.   Sebagai   contoh masyarakat Melayu mengamalkan adat mandi Safar yang dianggap sebagai suatu usaha untuk membuang sial bulan Safar dalam kehidupan mereka. Ia jelas bertentangan dengan ajaran Islam yang menganggap perbuatan itu sebagai khurafat. Begitu juga adat puja kampung, puja pantai dan sebagainya.  Ia  jelas  bertentangan  dengan  Islam,  tetapi  tetap diamalkan  dengan  meluas didalam masyarakat Melayu yang masih tebal dengan pengaruh Hindu dan Buddha ketika itu.
•
Pengaruh unsur luar  yang ketiga  didalam  masyarakat Melayu  ialah  pengaruh Islam, iaitu pengaruh yang paling kuat sekali dalam kebudayaan dan adat Melayu. Bagi masyarakat Melayu, adat ialah  kepatuhan yang kedua selepas  agama  mereka, iaitu  Islam.  Kepatuhan  kuat orang Melayu kepada agama Islam diakui oleh Prof. Syed Naquib Al-Attas yang mengatakan Islam telah mentamadunkan  masyarakat  Melayu.  Perlembagaan  Malaysia  sendiri  telah  mendefinisikan Melayu sebagai mereka yang beragama Islam, bertutur dalam bahasa Melayu dan mengamalkan budaya Melayu. Ini menunjukkan betapa kuatnya Islam didalam hidup orang Melayu.
•
Adat-adat  Melayu  yang bercirikan  Islam  merangkumi  adat  ketika  seseorang  dilahirkan, seseorang  meningkat  remaja,  dewasa,  adat  dalam  kehidupan  sehari-hari  dan  adat  ketika seseorang itu meninggal dunia. Adat-adat yang diamalkan ini sebenarnya merupakan apa yang disebut sebagai  perkara sunat didalam  ajaran  Islam.  Ini memberi   petunjuk  kepada pengaruh Islam didalam adat Melayu ialah adat ketika seseorang  itu baru dilahirkan. Antaranya ialah adat bercukur, melaungkan azan dan iqamat ke telinga bayi dan adat membelah mulut. Bercukur ialah perbuatan mencukur rambut asal bayi sehingga botak, ianya biasa diadakan pada hari-hari ganjil seperti hari ketiga, ketujuh, kesembilan dan seterusnya. Bercukur bertujuan membuang rambut asal bayi yang dianggap kotor dan tidak akan tumbuh dengan baik. Ia sesuai dengan ajaran Islam yang mementingkan aspek kebersihan dan kesihatan.
•
Azan dan Iqamat pula merupakan tuntutan Islam untuk memulakan pendengaran seseorang yang  baru  dilahirkan  itu  dengan  kalimat-kalimat  yang mulia.  Ada juga  golongan  tua Melayu mengatakan ianya merupakan simbolik kepada singkatnya hidup didunia ini sesingkat masa yang diambil  antara  iqamat  dan  solat  yang  akan  didirikan.  Ketika   dilahirkan  kita   diazan  dan diiqamatkan, dan apabila kita meninggal dunia, kita disolatkan dengan solat jenazah.
•
Adat membelah mulut pula menjadi tradisi masyarakat Melayu dengan melalukan manisan ke bibir  bayi  yang baru dilahirkan.  Adakalanya  juga  digunakan  emas  bagi  maksud itu.  Adat membelah   mulut   ini   biasanya   dilaksanakan   oleh   orang-orang  yang  dianggap   alim   oleh

masyarakat. Ada masa-masanya,  ia juga dilakukan oleh bidan yang menyambut kelahiran bayi itu.  Ia  bertujuan  supaya  bayi  yang  dibelah  mulutnya  akan  mengikut  perangai  orang  yang membelah mulutnya apabila sudah dewasa nanti.
•
Masyarakat Cina di Malaysia juga seperti masyarakat-masyarakat lain yang mempunyai adat dan cara  hidupnya  sendiri.  Secara  teorinya,  dapat  kita  katakan bahawa  adat kaum Cina  di Malaysia ialah warisan daripada negara China. Ini memandangkan berlaku proses kemasukan besar-besaran  kaum Cina ke Tanah Melayu pada awal abad ke 19 dahulu, kemasukan kaum Cina ke Tanah Melayu ketika itu secara tidak langsung telah membawa sekali segala adat istiadat mereka.
•
Kaum  Cina  di  Malaysia  mempunyai  beberapa   pegangan  dalam  menjalankan  proses kehidupan mereka, seperti juga lain-lain kaum, masyarakat Cina juga mempunyai adat tentang perkahwinan,  kematian,  dan sebagainya.  Apa yang menarik  berkenaan  adat kaum Cina  ialah suatu bentuk adat dan petua untuk kehidupan yang mereka namakan “Feng Shui”, yang mana pengaruhnya masih menebal dalam kalangan mereka pada hari ini. Lazimnya adat istiadat Cina dipengaruhi oleh unsur Buddha yang menjadi pegangan kebanyakan ahli dalam masyarakat Cina. Falsafah lampau juga banyak mempengaruhi adat istiadat Cina sehingga menyebabkan mereka mempunyai pelbagai acara-acara dan pantang larang yang berorientasikan adat.
•
Seperti juga masyarakat majoriti  Melayu dan Islam,  masyarakat Cina  juga  mementingkan nasab  keluarga  dari  sebelah  lelaki.  Nama pangkal  seseorang,  iaitu  nama  keluarga  didalam masyarakat Cina ialah nama keluarga disebelah lelaki. Sebagai contoh, nama Prof. Dr. Teo Kok Seong dan Prof. Wang Gunwu, nama pangkal mereka, iaitu Teo dan Wang itu ialah nama warisan keluarga ayah mereka yakni nama keluarga sebelah lelaki. Ini merupakan salah satu aspek adat yang menjadi amalan masyarakat Cina. Kaum lelaki Cina juga seperti kebanyakan lelaki bangsa lain, dilantik menjadi ketua keluarrga dan merupakan waris utama pusaka keluarga.
Kepentingan meneruskan kesinambungan keluarga didalam
masyarakat Cina menyebabkan perkahwinan seorang lelaki
didalam  keluarga  adalah  amat  penting.  Secara   tradisi,
perkahwinan  tersebut  akan  mengikuti  beberapa  upacara
yang  bermula   dengan  merisik   oleh   seorang  perantara
hinggalah  perkahwinan.  Namun, pada  zaman  yang lebih
moden ini, hanya pendaftaran menurut undang-undang saja
yang diperlukan  dan  akan  diadakan  majlis  keraian  yang
mewah di restoran.
Kelahiran anak mengikut adat dan pantang larang Cina ialah sangat penting. Justeru kesihatan si
ibu dan kandunganya adalah amat dititik beratkan. Si ibu digalakkan tidur dan makan dengan
baik, membaca buku yang baik dan melihat benda-benda yang cantik. Apabila anak itu dilahirkan,
anak itu dibersihkan dan akan dibedung. Pada hari ke 29 kelahiran, rambut si anak dicukur dan
rambutnya dibungkus  dengan  kain  merah. Rambut itu  akan digantung  berdekatan  bantalnya
selama  100 hari  dan kemudian  rambut itu  dibuang  ke sungai. Anak itu  diharap  akan menjadi
berani  pada masa  hayatnya. Setelah  sebulan  kelahiran  anak itu,  upacara  Bulan  Penuh akan
diadakan  dengan meriah.  Ulang  tahun kelahiran  seseorang  kaun Cina  tidak  akan diperingati,
kecuali diperingati oleh anaknya apabila seseorang itu sudah tua dan ianya akan diadakan secara
besar-besaran.
•
Kematian ibu bapa dalam masyarakat Cina adalah upacara yang amat berharga dan mahal kosnya yang terpaksa ditanggung oleh anak-anak. Keranda yang baik, tanah kuburan yang baik dan pakaian kematian yang bagus pastinya memerlukan belanja besar. Bagi masyarakat Cina inilah hadiah terbaik seorang anak kepada ibu bapanya. Jika si anak tidak mampu, masyarakat sekeliling pasti akan membantu. Anak lelaki yang tua memainkan peranan utama memastikan

upacara  mandi,  memberi  makan, kafan  dan bertanggungjawab  memasukkan mayat ke dalam keranda seperti yang dinasihatkan oleh seorang tukang tilik. Keranda tersebut akan dijaga hingga beberapa hari tertentu untuk lawatan dan sembahyang seterusnya akan dikebumikan pada satu hari yang ganjil.
•
Didalam masyarakat Cina, upacara pengkebumian adalah acara yang amat meriah dengan dipenuhi  dengan  peraturan dan adat tertentu. Selepas  pengkebumian  mayat, akan diadakan pelbagai upacara lain terutama adat pembakaran colok dan alatan yang diperbuat daripada kertas sebagai bekalan hidup si mati di alam akhirat. Upacara ini biasanya akan diketuai oleh seorang Sami yang diamanahkan oleh keluarga si mati. Oleh kerana adat kematian ini dianggap terlalu penting dalam masyarakat Cina, banyak kepercayaan dan pantang larang mesti diperhatikan dan dipatuhi apabila berlaku sesuatu kematian.
•
Sepanjang tahun dalam kehidupan masyarakat Cina, banyak sekali perayaan yang diikuti dan  diraikan  oleh  orang Cina.  Setiap  bulan,  pasti  ada  kegiatan  dan  upacara  tertentu serta dewanya yang berlainan untuk dipuja. Adat resam masyarakat Cina amat banyak dan ianya akan diamalkan mengikut perubahan musim pertanian dan negeri China. Antara upacara-upacara yang diraikan  masyarakat Cina  selain  dari  Tahun Baru Cina  dan Chap Goh Meh ialah  adat Ulang Tahun Kematian, adat Puja  Kampung, adat Mencuci Kubur, Sembahyang Hajat dan Menjamu Keramat.   Adat-adat   ini   tampak   seumpama   perbuatan-perbuatan   yang   menjadi   amalan masyarakat Melayu. Namun ianya pastilah berbeza dan dijalankan dengan cara dan matlamat yang berbeza bagi mewujudkan identiti masyarakat Cina yang tersendiri.
•
Seperti juga  kaum Cina, kaum India  juga  bukanlah penduduk asal Malaysia. Kemasukan masyarakat India  ke Tanah Melayu sudah berlaku  sejak  sekian lama. Samada  kemasukan itu suatu bentuk penghijrahan atau sekadar merantau untuk mencari rezeki, hakikatnya kemasukan ini  sudah  berlaku  sejak  sekian  lama.  Apabila  Melaka  muncul  sebagai  pusat  perdagangan serantau menjelang abad ke 15,masyarakat India yang terdiri daripada golongan pedagang, sami Buddha dan Hindu,  tukang  dan  sebagainya tidak terlepas pandang  untuk memasuki Tanah Melayu dengan pelbagai kepentingan. Kemasukan mereka ini juga sudah pasti membawa bentuk adat istiadat mereka yang tersendiri.
•
Masyarakat India biasanya mengikuti adat resam yang berteraskan agama Hindu meskipun ramai orang India pada hari ini beragama lain. Seperti kaum-kaum lain di Malaysia, mereka juga mempunyai  budaya  berkunjung  ke  rumah  rakan  dan  sanak  saudara  serta  turut bersedia menerima  kunjungan  dari  jiran  tetangga. Didalam  masyarakat India,  jika  kita  ingin  berkunjung kerumah tetamu, amatlah digalakkan membawa buah tangan sebagai tanda terima kasih kepada tuan rumah. Mereka juga biasanya melangkah kedalam rumah dengan kaki kanan dahulu.
•
Kaum  India  juga  mengamalkan  adat  bertegur  sapa  sesama  sendiri.  Mereka  menyapa dengan sebutan ‘vanakam’ dan sentiasa bertanyakan tentang kesihatan, kerja, perniagaan atau sebagainya  antara  rakan dan  sanak  saudara  mereka. Apabila  tetamu bertandang  ke rumah mereka,  tetamu  sentiasa  dijamu  dengan  minuman  atau  makanan  dan  tetamu  mesti  sudi menerima hidangan dengan baik sebagai tanda hormat kepada tuan rumah. Didalam masyarakat India  juga,  jika  menerima  sesuatu,  dimestikan  menggunakan  tangan  kanan  sebagai  tanda kebaikan dan kesyukuran.

•
Keluarga amat penting dalam masyarakat India. Meskipun bapa memainkan peranan utama tetapi ibu adalah institusi yang paling dihormati dan dianggap mulia, ‘Ibu adalah umpama Tuhan’ dan anak perempuan juga dipanggil ‘amma’ seperti seorang ibu didalam tradisi India. Oleh itu, penjagaan anak perempuan amat dititik beratkan terutama ketika mereka masih dara.
•
Seorang  suami  pula  didalam  masyarakat India  adalah  ‘Tuhan  bagi  isterinya’  dan  mesti sentiasa  dihormati.  Oleh  kerana itu,  proses  perkahwinan  India  mesti  ditentukan  oleh  seorang

ketua  agama  yang  membuat  tilikan  masa  bertuah  serta  keserasian  pasangan  yang  akan berkahwin. Masa perkahwinan yang dianggap bertuah amatlah penting bagi menjalankan segala acara  dan  upacara  untuk mengelakkan  berlakunya  malapetaka  ataupun  nasib  buruk. Untuk mengelakkan  dari  keadaan buruk, maka biasanya  perkahwinan  dilakukan  pada waktu tengah malam  atau  waktu  matahari  akan  naik.  Upacara perkahwinan  dilakukan  di  rumah pengantin perempuan ataupun di kuil oleh seorang ketua agama. Pada satu kawasan empat segi di kuil itu, sami akan menyalakan api dan menyembah Tuhan untuk menyaksikan perkahwinan itu.
•
Seperti juga adat kaum-kaum lain, kelahiran seorang bayi adalah acara yang penting kepada keluarga  dan  masyarakat  India.  Semua  saudara  mara  akan  dimaklumkan  apabila  lahirnya seorang  bayi.  Selama  16 hari  selepas  kelahiran  bayi,  ahli  keluarga  tidak  boleh  melakukan sebarang   upacara  agama.  Pada   hari  ke  16  kelahiran,  upacara  penting  diadakan  untuk menamakan  anak.  Ketika  ini  rumah dan  buaian  akan  dihias  cantik  dan  jiran-jiran  dijemput bersama meraikan upacara tersebut.
•
Dalam  aspek pemberian  nama anak, nama seorang anak diperolehi  dari  almanak  Hindu mengikuti bintang dan hari kelahirannya. Seorang ketua agama akan dirujuk untuk mencari nama bertuah mengikuti aksara bintangnya. Ketika menamakan itu, bayi dipangku oleh orang tua satu persatu sambil dinyanyikan doa agama oleh kaum wanita mereka.
•
Dari  aspek perayaan, terdapat banyak perayaan di kalangan masyarakat India. Di sepanjang tahun, mengikut kalendar   Hindu   mereka  akan   mengadakan   pelbagai upacara  sembahyang  berkaitan musim dan  perubahan tahun  seperti  di  negeri  India.  Masyarakat  Hindu  akan bersembahyang  sebanyak  tiga  kali  sehari,  iaitu  pada waktu  pagi,  tengahari  dan petang di  tempat tertentu di rumah. Mereka juga pergi ke kuil untuk bersembahyang ataupun  mengadakan  upacara  agama.  Perayaan  kaum India  diadakan  dengan  mengikuti  peredaran  bulan  dan
setiap bulan ditandakan oleh bulan mengembang dan bulan menirus. Terdapat 21 jenis perayaan didalam adat masyarakat India. Perayaan-perayaan itu termasuklah Deepavali, Thaipusam dan Thaiponggal. Deepavali ialah ‘perayaan cahaya’ sebagai tanda kejayaan ‘cahaya’ ke atas ‘gelap’ atau ‘ilmu’  ke atas ‘kejahilan’  ataupun ‘keadilan’ mengatasi ‘kezaliman’. Inilah  perayaan paling utama  bagi  masyarakat  India.  Pada  hari  ini  sembahyang  akan  diadakan  terutama  untuk mendoakan roh keluarga yang sudah meninggal dunia.
•
Thaipusam   pula   adalah   perayaan   bulan   “Thai”   untuk  membersihkan   diri   dengan menggunakan  susu,  madu  dan  bunga  di  kuil  dan  membuat  persembahan  kepada  Dewa Subramaniam. Pada  masa perayaan ini diadakan, ‘kavadi’ yang berisi buah-buahan, susu dan akan dibawa pelbagai persembahan. Thaiponggal pula merupakan perayaan menuai dan ‘masak padi baru’ serta ‘memuja semangat  padi’. Ia adalah masa yang amat baik untuk mangadakan perkahwinan dan upacara lain. Rumah akan dibersihkan dan dihiasi, ‘ponggal’ pula akan dimasak di  dalam  periuk  baru  untuk  dipersembahkan  kepada  Dewa Matahari  dan juga  disedekahkan kepada jiran tetangga.
Perayaan kaum di Malaysia, berjaya memupuk perpaduan
Nasional Hujahkan.

IDENTITI MASYARAKAT DAN KEBUDAYAAN
eorang itu sebagai anggota masyarakat dipengaruhi nilai-nilai sosial, yang memupuk nilai- nilai  itu  bagai  membolehkannya  hidup  dalam  masyarakatnya.  Oleh  itu,  individu  itu mempelajari dan menerima budayanya. Nilai-nilai sosial sebagai teras budaya memainkan
peranan penting dalam menyatakan identiti sesuatu budaya itu. Imej atau identiti yang dibina oleh individu itu adalah tidak terpisah daripada budayanya. Walau   bagaimanapun   individu   turut  memainkan peranan   dalam   menyumbangkan  nilai-nilai   sosial dalam membina identiti itu. Dengan kata lain, individu itu  sebagai  anggota  masyarakat  dapat  membawa perubahan atau memperkukuhkan identiti masyarakat dan budayanya.  Identiti masyarakat dan budaya itu dibina  oleh  individu.  Anggota-anggota  masyarakat mempunyai
tanggungjawab
penting
dalam menentukan   identiti  masyarakat  dan  budayanya. Sebaliknya   berasaskan    identiti   yang   dibina   itu
selalunya menerngkan sifat-sifat anggota masyarakat. Melaluinya juga sesuatu  masyarakat dan
budaya dikenali umum.
Anggota-anggota  masyarakat dipupuk  nilai  dan norma sosial  melalui  proses  sosial  atau
proses  sosialisasi.  Melaluinya  identiti  masyarakat  dan  budaya  dapat  dipertahankan.  Individu
sebagai  anggota  masyarakat  menyedari  identiti  masyarakat  dan  budayanya  yang  berbeza
daripada masyarakat dan budaya lain. Dalam masyarakat itu terdapat pula kelompok-kelompok
sosial yang membina image dan identiti tersendiri. Sebagai anggota kepada kelompok sosial itu,
dalam membina kesedaran rasa kekitaan, maka ia berusaha mempertahankan image atau identiti
kelompoknya.  Berbagai  kelompok  sosial  dalam  sesuatu  masyarakat itu  membina  sub budaya
yang membina kesatuan di peringkat masyarakat dan budaya yang lebih luas. Sub budaya yang
berbagai dalam masyarakat Melayu itu merupakan khazanah yang menyatakan kekayaan budaya
Melayu itu.
Masyarakat berusaha mempertahankan identitinya yang menyatakan dengan jelas kekuatan
masyarakat itu. Identiti itu mahu dipertahankan selama-lamanya. Di samping itu, anggota-anggota
masyarakat mahukan perubahan. Perubahan yang berlaku itu menyatakan dengan jelas tentang
budaya itu dinamis. Tetapi  perubahan yang berlaku itu tidak pula menghilangkan identiti yang
diwarisi  sejak  sekian  lama.  Dalam  perubahan  yang berlaku  masih  boleh  diteliti  identiti  yang
dipertahankan.  Budaya Melayu  yang dinamiks,  berkemampuan menerima  dan menyesuaikan
dengan perubahan, tetapi mempertahankan identiti Melayu sejak sekian lama. Dengan tu dapat
dikatakan, tidak Melayu hilang di dunia.
Identiti  masyarakat  dan  budaya  yang  dibina  itu  diakui  dan  disedari  anggota-anggota
masyarakat. Mereka berbangga dengan identiti  budaya yang mereka warisi  dan mereka bina
sekian  lama.  Malahan  mereka berusaha  menonjolnya,  untuk dikenali  sehingga  ke peringkat
global. Tradisi yang diwarisi itu mempunyai nilai-nilai yang tinggi yang ingin dipertahankan.
Dalam membina identiti seperti di atas itu bermakna anggota-anggota masyarakat melihat
dan menilai ke dalam masyarakat dan budaya sendiri yang sentiasa dipandang tinggi. Sebaliknya
mereka juga melihat keluar, iaitu melihat masyarakat dan budaya lain. Dalam melihat keluar atau

orang luar melihat budaya Melayu, kerapkali melibatkan prasangka, iaitu melihat identiti budaya lain  berasaskan  sentiman,  misalnya  memandang rendah masyarakat dan budaya lain  dalam konteks  mengagongkan budaya sendiri.  Adakala  prasangka itu  tidak  berasaskan  realiti,  tetapi semata-mata timbul dari sentiman yang terbina dalam masyarakat. Adakala prasangka itu dibina berasaskan kepentingan tertentu.

Malaysia  yang terdiri  daripada  berbagai  kumpulan  ethnik,  boleh  menimbulkan  prasangka antara satu dengan yang lain dan seterusnya  boleh membawa kesan dalam hubungan antara kumpulan ethnik itu. Oleh itu usaha dilakukan oleh kerajaan bagi mengurangkan prasangka buruk antara satu dengan yang lain. Orang luar yang melihat orang Melayu secara luaran, sebagaimana yang pernah ditulis oleh orang-orang barat masa lalu, adakala menggambarkan orang Melayu sangat  buruk. Mereka tidak  memahami  masyarakat dan budaya Melayu.  Pandangan  mereka berasaskan budaya mereka, dan inilah yang dikatakan ethnocentric.
Kelompok majoriti, seperti orang Melayu di Malaysia mewarisi tradisi budaya dan berusaha
mengekalkan  identiti  Melayu  dalam  berbagai  lapangan.  Tradisi  budaya  memainkan  peranan
penting  dalam  menyatakan  lambang  identiti  yang diperturunkan  dari  satu  generasi  kepada
generasi berikut. Kelompok majoriti itu menentukan identiti. Walaupun perubahan berlaku, tetapi
kelompok itu berusaha mengekalkan identiti.
Kelompok  Melayu  minoriti,  terutama di  luar  alam  Melayu  ini didapati  tidak  mampu untuk
mempertahankan identiti  Melayu  seperti  kelompok  majoriti  itu.  Kelompok  minoriti  itu  selalunya
dipengaruhi  masyarakat  dan  budaya  majoriti  sehingga  kelompok  itu  tidak  mampu  untuk
mengekalkan identiti. Apabila generasi baru mengambil tempat dalam kelompok minoriti itu, maka
kaitan  dengan identiti  itu  didapati  semakin  lemah  dan dalam  jangka  masa  yang lama  identiti
Melayu yang asal itu boleh hilang. Bandingkan dengan kelompok Melayu di Afrika Selatan, Sri
Lanka dan lain-lain.
Krisis Identiti
Dalam  masyarakat Melayu  yang pesat  mengalami  proses  perubahan,  terutama tekanan
daripada  peradaban  asing  dan proses  globalisasi,  anggota-anggota  masyarakat menghadapi
masalah  dalam  mempertahankan  tradisi.  Mereka menghadapi  krisis  dalam  mempertahankan
tradisi sebagai menyatakan lambang identiti masyarakat dan budaya Melayu. Dalam menghadapi
perubahan itu, selalunya unsur-unsur budaya tradisi diketepikan, dan gaya hidup moden menjadi
pilihan.  Dalam  keadaan  menghadapi  krisis  identiti  itu,  terdapat pula  gerakan oleh  kumpulan-
kumpulan  tertentu yang mempertahankan  identiti,  terutama unsur-unsur budaya  tradisi  yang
diwarisi sekian lama.
Dalam  membina  identiti  sebagaimana  yang telah  dinyatakan  sebelum  ini dapat dilakukan
secara  luaran,  melalui  rupa bentuk fisikal  dan sesuatu  yang dihasilkan  dalam  melambangkan
identiti  itu  berasaskan  kepada  struktur luaran.  Selain  itu,  identiti  itu  juga  melibatkan  secara
dalaman, iaitu jiwa Melayu itu. Oleh itu dalam mengenali identiti itu perlu juga difahami aspek
dalamannya,   iaitu   struktur  dalaman   sebagaimana   yang  dinyatakan   oleh   anggota-anggota
masyarakat.
Kelompok-kelompok sosial dalam masyarakat itu adakala berusaha membina identiti sendiri
sebagai melambangkan kekuatan kelompok sosial itu. Dalam membina identiti itu berbagai cara
pernah dilakukan,  misalnya  melalui  agama kelompok  sosial  itu  menyatakan lambang-lambang
tersendiri,  di  samping  memupuk nilai-nilai  sosial  yang berkaitan.  Ada  kelompok  pula  amat
terpengaruh dengan kemodenan barat dan menyatakan identiti berasaskan  nilai-nilai itu. Walau
bagaimanapun  kelompok-kelompok  sosial  itu  tidak  terpisah  daripada  masyarakat dan budaya
Melayu yang dianggap dominan.
Masyarakat membina identiti berasaskan  berbagai-bagai aspek kehidupan, termasuk aspek
sosial  dan  budaya.  Dengan  berbagai-bagai  aspek  kehidupan  itu  secara  keseluruhan  dalam

konteks yang lebih luas masyarakat itu membina identiti.
•
Antara aspek atau sistem yang memberikan sumbangan kepada pembinaan identiti itu adalah seperti dinyatakan:
•
Kekeluargaan   dan   perkahwinan   –      termasuk   dalam   menyusur  galur   keturunan.
Sistem  sosial  –   struktur sosial, meliputi  aspek hiraki sosial, status sosial  –   tradisi dan
moden.
•
Sistem kepimpinan dan politik – kedudukan pemimpin.
•
Agama dan kepercayaan – termasuk simbol/lambang yang berkaitan seperti masjid.
•
Sistem  ekonomi  –     termasuk  demografi.  Kegiatan  cari  makan,  budaya  kerja  dan sebagainya. Penempatan kampung – bandar.
•
Simbol
status/kelas
sosial.
Kekayaan,
kekuasaan.
Pakaian, makanan.
Berasaskan   identiti   budaya   pula   termasuklah   nilai   dan   norma   sosial,   adat,   dan seumpamanya,  atau  dalam  konteks visual  dan  bukan kebendaan.  Melihat  kepada  perkara- perkara  yang diterangkan  di  atas itu, identiti  masyarakat dan budaya itu  meliputi  keseluruhan aspek kehidupan masyarakat.
PANDANGAN ORANG LUAR TENTANG ORANG MELAYU
sabella Bird, (The Golden  Chersonese,  Oxford  University  Press)  seorang  pengembara Inggeris telah menceritakan tentang orang Melayu Perak semasa  beliau melawat negeri itu pada  abad  ke  19.  Beliau  menerangkan  orang Melayu  tinggal  di  kampung menumpukan

kepada pekerjaan bertani dan menangkap ikan. Mereka tidak suka tinggal di bandar. Rumah dan perkampungan mereka di tepi hutan dan di tepi sungai. Mereka sukakan kebebasan  untuk bergerak. Rumah mereka dibina agak berjauhan antara satu dengan yang lain.
Rumah dibina di atas tiang, dinding rumah diperbuat dari kayu yang  telah  diketam,  bumbung rumah dari  daun  nipah  yang disirat. Bumbung rumah agak tinggi dan curam. Rumah orang miskin dan orang kaya tidak jauh berbeza, kecuali tangga rumah orang miskin dibina dari kayu dan rumah orang kaya dari batu. Rumah mereka  tidak banyak ruang, didapati ruang tamu juga digunakan sebagai  tempat tidur. Dalam rumah tidak banyak perabot. Tikar digunakan sebagai tempat duduk. Lantai rumah pula dipasang renggang supaya udara dapat beredar ke dalam
rumah dan sampah dan sisa makanan boleh disapu ke bawah rumah tuntuk dimakan oleh ayam. Pada waktu malam nyamuk di keliling dapat dihalau dengan memasang unggun api di bawah rumah.

Didapati  rumah  Melayu  itu  membela  monyet yang  digunakan  untuk memetik  kelapa. Seterusnya  Bird  juga  menerangkan  lelaki  Melayu  bersifat  pendiam,  cemburu,  curiga  dan pembelot. Perempuan pula berbadan kecil, pembersih dan bergiat dalam aktiviti ekonomi seperti menganyam tikar dan bakul. Pakaian mereka dari sutera atau kain kapas yang menutup bahagian lutut hingga leher. Rupa paras Melayu berkulit sawo matang, kening mereka rendah, tulang pipi tinggi, hidung leper, mulut lebar dengan bibir tebal. Rambut hitam berkilat dan rambut perempuan pula disiput.

Perempuan Melayu dikatakan malas bekerja, hasil jualan tikar dan buahan mereka membeli kain  baju. Perempuan suka memakai  sarung berwarna merah dan berjalur-jalur. Baju  kebaya dikenakan kerongsang yang diperbuat dari perak, emas atau permata. Sanggul rambut atau siput rambut disematkan pin sanggul. Kain yang dipakai perempuan diikat dengan tali pinggang yang diperbuat dari perak atau emas bertatahkan permata. Bagi lelaki pula memakai sarung dan baju Melayu dan di kepala mereka memakai destar.
Undang-undang  mereka  adalah  berteraskan  undang-undang  Islam.  Bird  juga  memetik pendapat seorang pegawai Inggeris yang bernama Capt. Shaw, yang menyatakan orang Melayu itu  lembut,  halus,  lurus  dan  peramah,  serta  mementingkan  harga  diri.  Mereka  sensitif  dan sanggup  membunuh untuk menjaga  dan  mempertahankan  harga  diri  dan  keluarga.  Mereka beragama  Islam  dan cita-cita  utama mereka ialah  untuk menunaikan  haji  ke Mekah. Ada di kalangan mereka yang telah ke Mekah beberapa kali.
Di sekeliling rumah ditanam dengan pokok buahan seperti nangka, durian, sukun, mangga, pisang  dan  lain-lain.  Mereka  menghabiskan  masa  dengan  mendengar  muzik,  cerita  atau mengadakan ritual keagamaan. Setiap masjid ada kariahnya dan setiap kariah terdapat 44 buah rumah. Kalau ada kampung yang hendak membina masjidnya sendiri mesti ada 44 buah rumah. Hal-hal  ugama  diserahkan  kepada  Imam  yang  juga  melaksanakan  tugas-tugas  berkaitan perkahwinan  dan kematian.  Kenduri  sering  diadakan  seperti  pada masa kelahiran, memotong jambul, perkhatanan dan perkahwinan. Dan pada waktu kenduri ini lazimnya disembelih kerbau. Dari segi kepercayaan, orang Melayu amat percaya kepda hantu, pawang, bomoh dan tanda- tanda baik-buruk. Sebagai contoh, orang Melayu percaya adanya hantu, harimau jadi-jadian dan sebagainya. Orang Melayu juga percaya kepada keujudan pelesit, polong dan lain-lain. Burung pungguk dikatakan  burung hantu. Penanggalan  pula  dalam  bentuk  wanita,  kepalanya  boleh ditanggalkan dan meninggalkan badan untuk pergi mencari darah perempuan yang baru bersalin. Orang Melayu juga percaya kesan azimat yang dipakai pada badan mereka.
Orang Melayu mengikut F. Swettenham  (“The Real Malay”) dalam Stories and Sketches by Sir F. Swettenham; selected and introduced  by William Roff, Oxford University Press)  adalah: untuk memahami orang Melayu dengan mendalam, Swettenham berpendapat,  seseorang  itu  perlu  tinggal  di  kalangan  mereka, menghormati   agama   dan   kepercayaan   mereka,   meminati kecenderungan  mereka,  perlu  bersifat  toleransi  dan  jangan memandang serong  terhadap prejudis mereka, bersimpati dan membantu mereka ketika mereka dalam kesusahan  dan kalau
boleh bukan sahaja berkongsi keseronokan mereka tetapi juga risiko yang mereka hadapi. Hanya
dengan  cara ini sahaja  seseorang  itu  boleh  memperolehi  kepercayaan dan keyakinan  orang
Melayu. Melalui keyakinan ini sahaja seseorang  itu akhirnya boleh memahami hati budi orang
Melayu, terutama bersifat batiniah itu.
Orang Melayu yang sebenarnya, adalah pendek, berbadan tegap dan gempal. Rambutnya
lurus hitam, kulit sawo matang, hidung dan bibirnya tebal dan matanya cerah dan nampak cerdik.
Tingkahlakunya  lemah  lembut  dan  mudah  untuk didampingi.  Orang  Melayu  bersifat  curiga
terhadap orang luar tetapi tidak menunjukkan sikap tersebut secara terbuka. Orang Melayu berani
dan boleh  dipercayai  menjalankan  tanggungjawabnya  dengan baik.  Walau  bagaimanapun  dia
bersifat boros dan suka meminjam wang tetapi lambat membayarnya balik. Dia petah dan bijak
bercakap, pandai berkias (dan mungkin juga menyindir), sering memetik peribahasa dan kata-
kata hikmah,  pandai  melawak  dan berjenaka  dan sukakan kepada  jenaka  yang baik.  Orang
Melayu suka ambil tahu hal orang lain, terutama jirannya. Oleh itu orang Melayu dikatakan kuat
gosip atau suka menjaga tepi kain orang lain. Orang Melayu beragama Islam dan pada pendapat

Swettenham ini menyebabkan mereka bersifat fatalistik, iaitu percaya kepada qada’ dan qadar (nasib dan rezeki ditentukan Allah). Tetapi pada masa yang sama mereka juga percaya kepada perkara-perkara karut dan tahyul yang bertentangan dengan Islam. Dia tidak minum arak dan jarang  sekali  menghisap  candu  tetapi  dia  amat minat  berjudi,  sama  ada  menyabung ayam ataupun permainan-permainan yang ada elemen pertaruhan.
Secara semulajadi orang Melayu adalah ahli sukan. Mereka suka dan berminat menangkap dan  menjinakkan  gajah.  Mereka juga  merupakan seorang nelayan  atau penangkap ikan  yang cekap. Dari  satu segi  orang Melayu  konservatif,  bangga dan megah terhadap negerinya  dan masyarakatnya.  Mereka  menyanjung  adat dan tradisi  lama  masyarakat Melayu.  Mereka takut kepada  Raja,  hormat dan  tunduk kepada  kuasa.  Orang Melayu  memandang rendah kepada sebarang  pembaharuan  dan  seboleh-bolehnya  akan  menolak  sebarang  pengenalan  kepada perubahan  secara  mendadak.  Sebaliknya,  jika  mereka  diberi  masa  untuk memeriksa  dan menelitinya dan perubahan  tersebut tidak  dipaksa  ke atas  mereka, mereka boleh  diyakinkan tentang keuntungan dan faedah yang boleh dicapai melalui pembaharuan-pembaharuan tersebut. Orang Melayu cepat mempelajari ilmu yang diajar kepadanya. Bagi Swettenham, sekiranya orang Melayu ingin dan juga bercita-cita tinggi dia boleh menjadi seorang mekanik yang baik. Walau bagaimanapun orang Melayu malas. Dia tidak mempunyai sebarang perancangan yang teratur di dalam  hidupnya.  Dia  tidak  tahu  tentang  ketepatan  masa  termasuk  juga  waktu makannya. Padanya waktu itu tidak penting. Rumah orang Melayu tidak tersusun dan kotor tetapi dia mandi dua kali sehari. Dia juga suka berhias dan memakai pakaian yang kemas. Orang Melayu tidak toleran  kepada  sebarang  penghinaan.  Baginya  malu  yang diterima  hanya boleh  dibersihkan dengan  darah.  Dia  akan  masam  muka dan  memendam  rasa  apabila  kewibawaannya  dan maruahnya  tersentuh  atau  terguris  sehingga  dia  dirasuk  oleh  perasaan  hendak  membalas dendam.  Jika  dia  tidak  dapat  membalas  pada  orang  berkenaan  atau  berkaitan  dia  akan mengancam orang pertama yang ditemuinya, tidak kira lelaki atau perempuan, tua atau muda. Inilah yang dikatakan amuk. Semangat kesukuan kuat di kalangan orang Melayu. Dia taat dan setia kepada Raja, Penghulu dan  pemimpin.  Pemberian  kurnia  oleh  Raja  kepada rakyat dan pemberian hadiah dari rakyat kepada Raja adalah satu amalan yang biasa.
Walaupun  orang  Melayu  beragama  Islam  dan  sanggup  dipaku  hidup-hidup  dari  menolak agamanya,  orang Melayu  bukannya menganggap  agama  orang lain  rendah. Dia  juga  bukan seorang hipokrit. Kehidupannya akan menghadapi kitaran hidup berikut:
Orang Melayu  mengikut  pandangan  Hugh  Clifford (“The Pople of the East-Coast” dalam buku, In Court and Kampung) iaitu  menceritakan tentang negeri-negeri Pantai Timur, iaitu Pahang,  Terengganu dan Kelantan. Walaupun negeri-negeri ini berdekatan  tetapi  rakyat negeri-negeri  ini  jauh  berbeza, sama ada dari segi rupa, pakaian, dialek, watak mahupun adat resam. Orang Pahang, mengikut Clifford, hanya menggunakan fikiran  dan  minda  mereka  untuk  mencari  jalan  berkelahi, bergaduh, berasmara dan bercumbu dan berjudi, yang mereka
tahu dan sedar dilarang sama sekali oleh agama Islam. Orang Pahang, jelasnya, adalah seorang penyabung ayam dan pejudi yang sering terlibat dalam pergaduhan. Dia mempunyai perasaan bangga  dirinya,  bangsanya  dan negaranya. Dia  kurang arif,  kurang ugama dan kurang daya keintelektualannya  sehingga  dibuat  orang  Melayu  lain  bidalan  tentang  mereka: kecek anak Melaka; bual  anak  Minangkabau; tipu  anak Rembau; bidaah  anak Terengganu; penakut anak Singapura; pencelok anak Kelantan dan sombong anak Pahang. Namun demikian, orang Pahang juga  banyak kualiti  yang baik.  Mereka jantan  dan berani  mati.  Kelemahan  mereka adalah  di permukaan sahaja  dan mereka jarang  mahu menyurukkan kelemahan  ini.  Mereka sombong!

Mereka  berpakaian  segak  dan  sebagai  kaki  judi  sering  boros. Mereka juga  suka  bertindak mengikut nafsu tanpa berfikir panjang tentang hasil atau kesan tindakan mereka. Mereka juga amat taat dan setia kepada Raja. Begitu juga taat setia mereka kepada seseorang  atau sesiapa yang dipercayainya, tidak berbelah bagi. Hubungan ini adalah berasaskan saling mempercayai di antara satu sama lain. Mereka sentiasa bergembira dan suka melawak dan berjenaka dan bahan ketawa mereka adalah orang lain (suka mengusik dan mempermainkan orang lain). Mereka tidak suka membaca atau bekerja. Mereka juga tidak  boleh  dipaksa  membaca Koran. Mereka juga hanya akan sembahyang setelah dipaksa. Mereka menghadiri sembahyang Jumaat kerana takut kena denda. Kalau boleh orang Melayu tidak mahu bekerja dan tidak akan melakukan sebarang kerja walapun dibayar gaji atau upah yang tinggi dan lumayan. Dia akan melakukannya (kerja) apabila dia dikerah, iaitu atas permintaan dan suruhan orang-orang besar ataupun raja. Kerja- kerja kerah tidak dibayar upah  dan  di dalam kebanyakan  kes  mereka  terpaksa  membawa makanan  sendiri.   Kerja   Raja   dikelek   sedangkan   kerja   sendiri   diabaikan.   Mereka  akan mengerjakan kerja-kerja kerah ini tanpa sebarang  rungutan seolah-olah itu adalah tugas hakiki mereka. Clifford melihat ini sebagai satu sifat yang bertentangan dengan jiwa orang Melayu itu. Dari satu segi, secara sukarelanya, orang Melayu malas bekerja walaupun ganjaran yang dibayar lumayan  tetapi  dari  satu  segi  yang lain  dia  sanggup pula  dipaksa  bekerja  dan menyerahkan tenaganya secara percuma.
Orang Terengganu  pula  jauh  berbeza  daripada  orang  Pahang.  Paling  utama,  mereka
sukakan keamanan dan keharmonian. Kegiatan dan minat mereka ialah kepada perniagaan dan
perdagangan.  Apa yang mereka mahu ialah  kebenaran dan kebebasan  untuk mencari  rezeki
tanpa  diganggu.  Namun demikian,  mereka  tidak  menunjukkan  sikap  taksub  dan  taat  setia
membabi buta seperti yang ditunjukkan oleh orang Pahang, yang akhirnya (iaitu orang Pahang)
terpaksa menanggung bermacam kerenah, helah dan juga bencana dari Raja dan kerabat Diraja
mereka sendiri. Bagi Clifford, orang Terengganu hanya berminat untuk belajar, berdagang dan
bertukang. Sejak  kecil  lagi  dia  dibesarkan  dalam  suasana   buku, duit  dan  tawar menawar
perniagaan dan perdagangan. Dikatakan dia tahu memuji dan mengangkat tinggi nilai dan mutu
barang-barang yang hendak dijualnya  dan menawar atau menurunkan harga barangan  yang
hendak dibelinya sebaik sahaja dia pandai bercakap. Orang Terengganu dilahirkan dalam dunia
perniagaan dan perdagangan. Dia boleh dan sanggup berbohong semasa berniaga, tanpa segan
dan silu  ataupun malu  sehingga  mereka terkenal  ataupun dikenali  sebagai  pembohong yang
paling terkenal di Tanah Melayu.
Sekiranya  seorang  kanak-kanak Pahang  dibesarkan  dalam  suasana  perang atau khabar
angin  tentang peperangan,  dan dia  pula  akan bercita-cita  apabila  besar  nanti  mahu menjadi
seorang pahlawan terbilang, tetapi berlainan pula dengan kanak-kanak Terengganu. Walaupun
lelaki Terengganu memakai senjata  tetapi  dia  kurang tangkas menggunakan senjata  tersebut.
Keris yang dipakai hanya sebagai pelengkap pakaian lelaki sahaja. Keadaan ini berlaku kerana
masyarakat Terengganu memberi  sanjungan  yang lebih  dan memandang tinggi  mereka yang
berpendidikan  atau  yang  mempunyai  kemahiran-kemahiran  yang  tertentu.  Jelasnya  orang
Terengganu memuliakan mereka yang berpelajaran dan berilmu sama ada yang menguntungkan
mereka di  dunia  mahupun akhirat.  Bagi  Clifford,  orang lelaki  Terengganu dibesarkan  sebagai
pengecut tetapi mereka tidak mahu mengakui hakikat ini. Pandangan  Clifford ini mungkin tidak
adil kerana mencintai keamanan dan tidak suka bergaduh bukanlah sifat orang yang pengecut.
Sebaliknya ia menggambarkan seseorang  yang ingin tinggal di dalam sebuah masyarakat yang
madani.
Walau  bagaimanapun prestasi  dan imej orang Melayu  Terengganu adalah  lebih baik dari
orang Melayu  lain,  bukan sahaja  di  Pantai  Timur tetapi  juga  di  Semenanjung  Tanah Melayu.
Umumnya, seseorang anak Terengganu itu telah tamat membaca Koran sebelum akil baligh lagi.

Pada  masa  yang  sama  mereka  juga  tahu  menulis  dan  membaca  jawi.  Jadi  masyarakat Terengganu adalah masyarakat yang mementingkan ilmu. Namun demikian, orang Terengganu lebih terkenal kerana kemahiran mereka dalam bidang kraftangan. Hasil tangan seperti barangan tembaga, senjata dan juga pertukangan kayu mereka adalah yang terbaik, tercantik dan terhalus di kalangan orang Melayu di Semenanjung Tanah Melayu. Begitu juga dengan hasil tenunan kain dan songket mereka. Mereka juga dikatakan pandai membuat barang-barang tiruan, contohnya, serban yang diekspot setiap tahun ke Mekah dan dijual di sana sebagai barangan tempatan yang dihasilkan oleh Arab Saudi sendiri. Dari segi pakaian, pakaian orang Terengganu jauh berbeza dari orang Pahang. Kita boleh kenal orang Terengganu sebelum dia membuka mulutnya. Walau bagaimanapun  Clifford  tidak  menjelaskan  apakah   yang  dimaksudkannya.  Namun  begitu, sekiranya kita hendak buat andaian mungkin pakaian orang Terengganu itu lebih kemas sesuai dengan kerja mereka sebagai peniaga dan pedagang.
Orang Kelantan  juga  mempunyai  ciri-ciri  mereka tersendiri.  Bagi  mereka yang berjumpa dengan orang Kelantan buat kali pertamanya mungkin tidak akan faham tentang tutur-katanya. Orang Kelantan juga tidak faham bahasa  orang lain kecuali dialeknya sendiri. Rupa atau paras orang Kelantan serupa sahaja; tidak begitu bersih baik dari segi rupa mahupun perangai. Walau bagaimanapun dia mempunyai temperamen yang baik dan sentiasa bergembira. Orang Kelantan kuat dan gagah. Mengikut Clifford, ada orang Kelantan yang boleh memecahkan pintu dengan kepalanya. Contohnya, seorang lelaki yang diberi gelaran Awang Kepala Keras. Selain itu, dia juga  boleh  memikul  beban  yang  berat,  mengayuh  perahu  untuk beberapa  jam  dan  boleh melakukan kerja lebih dari orang Melayu lain. Tingkahlaku orang Kelantan agak kasar dan tidak sensitif seperti orang Melayu lain. Mereka kurang prihatin terhadap perasaan orang lain.
Orang Kelantan berani tetapi beraninya membabi buta tanpa memikirkan akan bahaya yang
mungkin dihadapi. Bagi masyarakat lain di Pantai Timur (orang Pahang dan Terengganu) watak
baik orang Kelantan ditenggelami oleh reputasi orang Kelantan sebagai pencuri, perompak atau
penceluk.  Semasa  merompak mereka  dikatakan  menggunakan  senjata  tajam  yang dikenali
sebagai  parang jengok.  Perempuan Kelantan  lebih  menonjol  dari  wanita-wanita  lain  di  Tanah
Melayu.  Mereka sering  kelihatan  di  pasar  sama  ada meniaga  atau membeli.  Mereka senang
bertutur  mesra  dengan  semua  orang  dan  tidak  menunjukkan  sifat-sifat  malu  yang  lazim
ditunjukkan oleh perempuan Melayu yang lain. Ada kalanya kemesraan mereka khusus dengan
pelanggan lelaki bersifat `flirtatious’ atau kemanja-manjaan. Di Kelantan, lelaki dan perempuan,
lain cara berpakaian mereka jika dibandingkan dengan orang Melayu lain. Orang lelaki Kelantan
tidak memakai baju atau seluar sebaliknya mereka lebih selesa memakai sarung. Kain sarung
diikat  singkat  hingga  ke lutut  dan  apabila  duduk lutut  mereka  terdedah.  Orang perempuan
Kelantan pula suka berkemban dan bahagian bahu dan dada sering terdedah. Cara berpakaian
begini  membuat orang lain  menganggap  orang Kelantan  tidak  beradat  dan  beradab  sopan.
Sebelum tahun 1888 orang Kelantan takut ke Pahang kerana orang Pahang menganggap orang
Kelantan itu hanya layak untuk menajamkan matakerisnya sahaja. Dalam perkataan lain orang
Kelantan itu baik dibunuh sahaja. Seperti orang Melayu lain di Pantai Timur, orang Kelantan juga
suka berjudi sama ada berlaga ayam, kambing atau kerbau.

DASAR KEBUDAYAAN  KEBANGSAAN
Latar belakang
•
Kebudayaan merupakan keseluruhan cara hidup manusia.

•
Kebudayaan  dalam  pengertian  yang  luas  ialah  pakaian  batin  yang  dilahirkan  melalui  proses penghayatan  yang berkesan  dan mendalam.Ia dihasilkan melalui perlakuan manusia dalam pelbagai bentuk perhubungan, penyataan fikiran, perasaan dan perbuatan, penyataan sikap, nilai-nilai yang diyakini dan diamalkan dari semasa  ke semasa  sehingga mewujudkan kesejahteraan hidup bermasyarakat yang bersatu padu dan kukuh.

•
Negara dianggap sebagai suatu ruang kehidupan dan manusia atau penduduknya ialah bangsa yang mewakili sesebuah negara itu meskipun mungkin terdiri daripada pelbagai keturunan dan kaum.

•
Negara sebagai tempat bagi kita mengembangkan potensi dan membangunkan peradaban bangsa, maka kebudayaan dalam erti kata ini ialah meliputi pembinaan sikap, nilai dan ciri yang menentukan akal budi, ketinggian ilmu,penerimaan sains dan teknologi yang sesuai sehingga menumbuhkan rasa persefahaman dan kekitaan sebagai satu bangsa dalam satu negara.

Bagi Malaysia, ia berperanan penting dalam proses pembangunan negara,yakni keperibadian Malaysia harus dipupuk dalam usaha-usaha  yang dijalankan ke arah meningkatkan pembangunan sosioekonomi dan politik.

Ini  sudah  tentunya  memerlukan  penggemblengan  dan
penglibatan   semua   lapisan   masyarakat   dalam   satu
proses yang berterusan.
Bagi   sebuah   negara   yang   mempunyai   masyarakat
berbilang kaum seperti di Malaysia, proses pembentukan
kebudayaan  nasional   memerlukan   perancangan   yang
teliti dan rapi supaya dapat melahirkan cara hidup yang bersifat keMalaysiaan.
•
Perancangan   kebudayaan  ini  harus  menentukan  sifat-sifat  yang  baik,  mulia  dan  utama  bagi pembinaan bangsa dan ketahanan negara.

Rasional Dasar Kebudayaan Kebangsaan (DKK)
•
DKK digubal pada tahun 1971 hasil persetujuan bersama dalam Kongres Kebudayaan Kebangsaan

1971 dan  penggubalan  Dasar  Kebudayaa  dann  Kebangsaan  adalah  penting  bagi  sesebuah   negara
membangun dan yang mempunyai penduduk berbilang kaum seperti Malaysia.
•
Dasar ini nanti akan dapat menjadi garis panduan dalam membentuk, mewujud dan mengekalkan identiti negara di kalangan dunia antarabangsa.

•
Penggubalan dasar ini perlu dibuat dengan mempertimbangkan fakta-fakta perkembangan sejarah serantau  dan kedudukan negara  ini sebagai  pusat  pertemuan  serta  pusat tamadun dan perdagangan sejak dua ribu tahun yang lampau.

•
Peranannya  sebagai  sebuah  pusat  pertemuan,  telah  melahirkan  proses  interaksi,  pengenalan, penyerapan dan penerimaan pelbagai unsur-unsur yang sesuai kepada kebudayaan asas  rantau ini dari pelbagai unsur-unsur kebudayaan dunia.

Prinsip Dasar Kebudayaan Kebangsaan
Sebagai  satu  proses  yang berterusan,  penwujudan  Kebudayaan  Kebangsaan  Malaysia  akan terus berlandaskan unsur-unsur dan tiga prinsip yang ditetapkan oleh Kerajaan sebagai Dasar Kebudayaan Kebangsaan, iaitu:
• 
Berteraskan kepada Kebudayaan Rakyat Asal Serantau
Merangkumi kawasan Malaysia, Indonesia, Filipina, Singapura, Brunei, Thailand dan Kampuchea
serta Kepulauan Selatan Pasifik (Polynesia, Melanesia dan Oceania) sehingga Malagasi adalah
merupakan bahagian utama dari kawasan tamadun atau budaya Melayu. Rantau ini merupakan
pusat pemancaran, pengembangan dan warisan Kebudayaan Melayu sejak zaman berzaman dan
ditandai pula oleh kegemilangan dan keagungan tamadun Melayu yang berpusat di Melaka yang
menggunakan Bahasa  Melayu  sebagai  bahasa  perhubungan antarabangsa  (linguafranca).  Ini
digambarkan oleh persamaan-persamaan  di bidang bahasa  yang berasaskan  keluarga bahasa
Melayu - Austronesia, kedudukan geografi, pengalaman sejarah, kekayaan alam, kesenian dan
nilai-nilai keperibadiannya. Budaya Melayu pada hari ini merupakan cara hidup, lambang identiti
dan  asas  ukuran keperibadian  kepada  lebih  200 juta  umat manusia  yang menuturkan satu
rumpun bahasa  yang sama. Kebudayaan rakyat asal rantau ini dalam pengertian  sempit atau
luasnya kebudayaan Melayu telah dijadikan teras kepada Kebudayaan Kebangsaan.
•
Unsur-unsur Kebudayaan Lain Yang Sesuai dan Wajar Boleh Diterima
Kebudayaan sebagai sesuatu yang dinamik, sentiasa berubah-ubah melalui proses penyerapan
dan penyesuaian secara  berterusan. Prinsip ini bertepatan  dengan situasi penduduk berbilang
kaum yang mewarisi pelbagai budaya. Dengan itu unsur-unsur budaya Cina, India Arab, Barat
dan lain-lain yang sesuai dan wajar diberi penimbangan dan penerimaan dalam pembentukan
Kebudayaan Kebangsaan.  Kesesuaian  penerimaan  dalam  penyerapan  ini  adalah  bergantung
kepada tidak wujudnya percanggahan dengan Perlembagaan dan prinsip-prinsip Rukun Negara
dan kepentingan nasional serta asas-asas moral dan kerohanian sejagat pada amnya dan pada
Islam sebagai agama rasmi negara khasnya.
• 
Islam Menjadi Unsur  Yang Penting Dalam Pembentukan Kebudayaan Kebangsaan
Agama atau kepercayaan kepada Tuhan merupakan unsur penting dalam proses pembangunan
negara serta pembentukan rakyat yang berakhlak dan berperibadi mulia. Agama Islam memberi
panduan kepada manusia dalam mengimbang dan memadukan usaha bagi mengisi kehendak-
kehendak emosi dan fizikal. Oleh itu ia patut menjadi unsur yang penting dalam pembentukan
Kebudayaan  Kebangsaan  memandangkan  kedudukannya  sebagai  agama  rasmi  negara.  Di
samping  itu  wujudnya  fakta  sejarah  dan  nilai-nilai  Islam  yang  telah  sedia  didukung  oleh
sebahagian besar rakyat rantau ini.
Ketiga-tiga   prinsip   asas   di   atas   adalah   melambangkan   penerimaan   gagasan   Kongres Kebudayaan  Kebangsaan  1971.  Ia  juga  lambang  atau  simbol  kepada  asas   pembentukan masyarakat berbilang kaum di Malaysia dan memaparkan kesejagatan dalam menentukan DKK yang berpihak kepada semua kaum namun masih lagi didasari oleh peruntukan perlembagaan yang menjadi pegangan dan sekatan norma kepada masyarakat Malaysia.
Asas Kebudayaan Kebangsaan

151
Objektif Dasar Kebudayaan Kebangsaan  (DKK)
Pembangunan  Kebudayaan  Kebangsaan  bagi  negara-negara  yang  baru  merdeka  amatlah penting untuk mewujudkan sebuah negara yang stabil dan bersatupadu. Dengan yang demikian usaha-usaha pembentukan Kebudayaan Kebangsaan Malaysia adalah bertujuan untuk mencapai tiga objektif penting, iaitu:
•
Mengukuhkan perpaduan bangsa dan negara melalui Kebudayaan;
•
Memupuk  dan   memelihara   keperibadian   kebangsaan   yang   tumbuh  daripada   Kebudayaan
Kebangsaan; dan
•
Memperkayakan  dan  mempertingkatkan  kualiti  kehidupan  kemanusiaan  dan  kerohanian  yang seimbang dengan pembangunan sosioekonomi.

Ketiga-tiga objektif DKK dilihat bertimbal balik di antara satu sama lain kerana melalui perpaduan
maka cita-cita menanamkan semangat kenegaraan, nasionalisme dan nilai-nilai persamaan dapat
dipupuk. Pada masa yang sama dapat melahirkan wajah bangsa Malaysia (Aziz Deraman: 2005).
Hal  ini  bermakna  keperibadian  rakyat  dan  suku  kaum di  Malaysia  ditonjolkan  berasaskan
persamaan  ciri-ciri  budaya  yang mengatasi  sifat-sifat  perkauman.  Lambang-lambang  seperti
YDPA, nilai  dan norma yang sama, falsafah  RN dan perlembagaan  menjadi  kebanggaan dan
wadah menjamin wujudnya sebuah kebudayaan kebangsaan di Malaysia
DKK & Perpaduan  Masyarakat
Pembentukan masyarakat dan bangsa Malaysia baharu haruslah berupaya mewajahkan sebuah masyarakat  yang  kukuh, bersatu  padu  dan  bersefahaman,  taat  setia,  terhindar  daripada kemiskinan pemikiran semangat, tenaga, bermoral dan mempunyai suatu kehidupan kebangsaan yang  boleh  dimegahkan.  Oleh  yang demikian,  matlamat  pembinaan  kebudayaan kebangsaan memang menepati hasrat dan konsep pembangunan serta pemajuan bangsa yang berjiwa besar di  negara  ini.  Selain  daripada  cita-cita  untuk mewujudkan  perpaduan  bangsa  dan  negara, matlamat  kebudayaan  juga  adalah  untuk menjaga  dan  memelihara,  mengembangkan  dan mengukuhkan pembinaan kebudayaan kebangsaan.
Strategi & Pelaksanaan Objektif DKK
•
Pemulihan,   pemeliharaan   dan   pembangunan   kebudayaan   ke   arah   menguatkan   asas-asas Kebudayaan Kebangsaan melalui usahasama  penyelidikan, pembangunan,  pendidikan, pengembangan dan perhubungan budaya;
•
Meningkat  dan mengukuhkan kepimpinan  budaya melalui  usaha-usaha  membimbing  dan melatih peminat, mendokong dan menggerak kebudayaan seluas-luasnya sebagai jentera pembangunan  yang berkesan;
•
Mewujudkan   komunikasi   yang  berkesan   ke  arah   kesedaran   kebangsaan,   kenegaraan   dan nasionalisme Malaysia;
•
Memenuhi keperluan sosiobudaya; dan
•
Meninggikan taraf dan mutu kesenian.

DKK Sebagai Asas Pembentukan Masyarakat  Malaysia
•
Penggubalan dan pelaksanaan Dasar Kebudayaan Kebangsaan adalah perlu bagi negara Malaysia yang sedang  membangun dan yang mempunyai penduduk berbilang kaum yang mengamalkan budaya yang berbeza. Dasar ini dapat menjadi garis panduan dalam membentuk serta mewujudkan satu bangsa yang bersatu-padu serta mengekalkan identiti negara di kalangan dunia antarabangsa.  Namun demikian pelaksanaannya adalah rumit dan tidak dapat dicapai dalam masa yang singkat.

•
Kesedaran  dan  kefahaman  yang  luas  akan  dapat  membantu  tercapainya  hasrat  dan  cita-cita pelaksanaan  dasar  ini  kerana  dengan  keinsafan  itu  sahaja  Kebudayaan  Kebangsaan  akan  dapat dibezakan dengan kebudayaan kesukuan atau kebudayaan kaum.

•
Kebudayaan yang dipupuk itu akan mencirikan sifat-sifat persamaan  yang melampaui batas-batas suku kaum dan memperlihatkan keperibadian kebangsaan  Malaysia itu sendiri sebagai sebuah  negara yang merdeka dan bermaruah.

•
Masyarakat Malaysia yang terbentuk hasil penggubalan DKK ini adalah diharapkan boleh menjadi masyarakat yang konsisten dalam mempertahankan toleransi, kesepaduan, semangat nasionalisme, mengamalkan nilai-nilai atau norma yang sama dalam sebuah bumbung negara yang berasaskan masyarakat pluralistik
Bincangkan peranan Dasar Kebudayaan Kebangsaan membentuk perpaduan  kaum di Malaysia.
RUMUSAN
1.  Perbincanagn tentang asas kebudayaan Melayu harus bertitik tolak dengan melihat kepada kewujudan masyarakat peribumi di sekitar Selat Melaka dan alam Nusantara.
2.  Kewujudan   unsur-unsur  luar   dalam   kebudayaan  Melayu   muncul   setelah   asas-asas kebudayaannya telah pun dibina oleh peradaban dan agama Islam.
3.  Kebudayaan-kebudayaan  luar  yang bertembung secara  serta  merta dengan  kebudayaan
Melayu adalah Hindu, Jawa dan pengaruh barat selepas abad ke-16.
4.  Adat  secara   umumnya  didefinisikan   sebagai   suatu   aturan  dan  cara   hidup.   Ianya
mencerminkan  segala  perbuatan yang adakalanya  dilakukan  setiap  hari  ataupun musim
sama ada berpandukan bulan atau tahun.
5.  Seorang itu sebagai anggota masyarakat dipengaruhi nilai-nilai sosial, yang memupuk nilai-
nilai   itu   bagai   membolehkannya   hidup   dalam   masyarakatnya.  Oleh   itu,   individu   itu
mempelajari dan menerima budayanya. Nilai-nilai sosial sebagai teras budaya memainkan
peranan penting dalam menyatakan identiti sesuatu budaya itu.
6.
Terdapat pelbagai  tanggapan  orang luar  terhadap  orang Melayu  kesan  cara hidup  dan
berfikir kelompok yang kebetulan ditandai oleh sempadan geografi.
7.  Dasar kebudayaan kebangsaan  telah menjadi asas  perpaduan, pembentukan jati diri dan
masyarakat Malaysia yang berbilang kaum dan suku bangsa.
8.  Kebudayaan   Kebangsaan   Malaysia   berlandaskan   unsur-unsur  dan  tiga   prinsip   yang
ditetapkan  oleh  Kerajaan  sebagai  Dasar  Kebudayaan  Kebangsaan,  iaitu,  berteraskan
kepada kebudayaan rakyat asal  serantau,  unsur-unsur kebudayaan lain  yang sesuai  dan
Asas Kebudayaan Kebangsaan

153
wajar boleh diterima dan Islam menjadi unsur yang penting dalam pembentukan kebudayaan kebangsaan
	KATA KUNCI
	

	adat
	budaya
	kebudayaan
	Dasar Kebudayaan Kebangsaan

	perpaduan
	adat resam
	tamadun
	animisme

	perayaan
	pluralism
	majmuk
	peribumi


PENILAIAN KENDIRI
1.  Konsep 1Malaysia memenuhi aspirasi Dasar Kebudayaan Kebangsaan. Hujahkan.
2.  Majlis perkahwinan dewasa ini kelihatan terlalu dikomersialkan. Bersetujukah anda dengan
pandangan seperti ini.
3.  Hari ini konflik kebudayaan tradisional dengan kebudayaan moden sangat ketara. Hujahkan
pandangan ini dengan member contoh-contoh relevan.
4.  Sistem  kepercayaan  masyarakat  hari  ini  telah  banyak berubah  kesan  pemodenan  dan
globalisasi. Bincangkan.
5.  Suku-suku bumiputera  di Sabah dan Sarawak agak banyak. Bincangkan  persamaan  dan
perbezaan yang ada dari aspek budaya yang dapat memenuhi tuntutan Dasar Kebudayaan
Kebangsaan.

